[image: ]



     ՀԱ Յ Տ Ա Ր Ա Ր ՈՒ Թ Յ ՈՒ Ն
«Հայաստանի արտահանման ապահովագրական գործակալություն» ԱՓԲԸ 
հայտարարում է Ներքին աուդիտի ղեկավարի մրցույթ 

[bookmark: _GoBack]Պաշտոնը:  Ներքին աուդիտի ղեկավար 
Գտնվելու վայրը: ք. Երևան
Դիմումների ընդունման սկիզբ։ 02.04.2026թ․
Դիմումների ընդունման վերջնաժամկետ: 09.04.2026թ․

1. Ներքին աուդիտի ղեկավարը՝

1) իրականացնում է հսկողություն Ընկերության ընթացիկ գործունեության և ռիսկերի նկատմամբ,
2) նպաստում է Ընկերության ղեկավարման հմտությունների, ներքին հսկողական համակարգի, ռիսկերի կառավարման գործընթացի զարգացմանը և  կատարելագործմանը,
3) իրականացնում է հսկողություն գործադիր մարմնի, գլխավոր հաշվապահի, կառուցվածքային ստորաբաժանումների, պատասխանատու ակտուարի կողմից օրենքների, այլ իրավական ակտերի և Ընկերության ներքին իրավական ակտերի, գործադիր մարմնին կամ գլխավոր հաշվապահին տրված հանձնարարականների կատարման նկատմամբ,
4) իրականացնում է Ընկերության տարեկան աշխատանքային ծրագրով նախատեսված ծրագրային ստուգումներ, ինչպես նաև արտածրագրային ստուգումներ, 
5) եզրակացություններ և առաջարկություններ է տալիս խորհրդի ներկայացրած, ինչպես նաև սեփական նախաձեռնությամբ առաջադրված հարցերի վերաբերյալ,
6) ներկայացնում է համապատասխան առաջարկություններ ստուգման ընթացքում բացահայտված թերությունների վերացման, ռիսկերի զսպման և/կամ նվազեցման վերաբերյալ,
7) կատարում է հետստուգումային հսկողություն Ընկերության ստորաբաժանումների կողմից այն միջոցառումների իրականացման նկատմամբ, որոնք առաջարկվել են ներքին և արտաքին աուդիտորական, ինչպես նաև Կենտրոնական բանկի ստուգումների արդյունքում և հաստատվել են Ընկերության խորհրդի կողմից, 
8) ծրագրային, արտածրագրային ստուգումների, հետստուգումային հսկողության արդյունքների հիման վրա կազմում և Ընկերության խորհրդին է ներկայացնում հաշվետվություններ` ներքին և արտաքին աուդիտորական, ինչպես նաև Կենտրոնական բանկի ստուգումների արդյունքներով կատարված առաջարկությունների և/կամ հանձնարարականների իրականացման վերաբերյալ, 
9) Ընկերության խորհրդի հանձնարարականով ստուգում է նյութական, ֆինանսական և աշխատանքային ռեսուրսների օգտագործման արդյունավետությունը, 
10) մասնակցում և/կամ կոորդինացնում է արտաքին աուդիտի, հարկային մարմինների, ՀՀ կենտրոնական բանկի և այլ վերահսկող մարմինների կողմից իրականացվող ստուգումների նախապատրաստական աշխատանքները,
11)  իրականացնում է Ընկերության այլ ներքին իրավական ակտերով կամ աշխատանքային պայմանագրով իրեն վերապահված պարտականությունները:

Պարտադիր պահանջվող որակավորումներ և հմտություններ 
ա. բարձրագույն մասնագիտական կրթություն և
բ. առնվազն 3 տարվա մասնագիտական գործունեության փորձ աուդիտի ոլորտում:

Որակավորման չափանիշներ (նշվածներից որևէ մեկի առկայությունը պարտադիր է)
ա. ՀՀ աուդիտորների և փորձագետ հաշվապահների պալատի կողմից շնորհված աուդիտորի որակավորում
կամ
բ․ «Աուդիտորական գործունեության մասին» ՀՀ օրենքի համաձայն տրված աուդիտորի որակավորում
կամ
գ․ ներքին աուդիտորների միջազգային ինստիտուտի կողմից իր կրթական ստանդարտներին համապատասխան անցկացված քննությունների արդյունքում տրված ներքին աուդիտորի որակավորումը (Certified Internal Audit- CIA) կամ հանրային հատվածի աուդիտորի որակավորում (Certified Government Auditing Professional - CGAP),
կամ
դ․ որակավորված երդվյալ հաշվապահների ասոցիացիայի (ACCA) կողմից անցկացված առնվազն բազային (ֆունդամենտալ) 9 քննության (F1-F9) արդյունքում տրված հաշվապահ-աուդիտորի որակավորում,
կամ
ե․ հանրային ֆինանսների և հաշվապահության արտոնագրված ինստիտուտի (Chartered Institute of Public Finance Accountancy` CIPFA) կողմից տրված որակավորում,
կամ
զ․ որակավորված հանրային հաշվապահների ամերիկյան ինստիտուտի (American Institute of Certified Public Accountants) կողմից տրված հանրային հաշվապահի որակավորում (CPA):
Նշված պաշտոնը զբաղեցնելու համար պահանջվում է նաև՝
· ՀԾ–բանկ և E-invoicing  ծրագրերի իմացություն (Light Insurance ծրագրի իմացությունը ցանկալի է)
· Մանրուքների նկատմամբ ուշադրություն և պատասխանատվության բարձր զգացում
· Առաջնահերթություններ սահմանելու, որոշումներ կայացնելու և խնդիրներ լուծելու  կարողություն
· Վերլուծական մտածողություն
· Լեզուների իմացություն (Հայերեն - գերազանց, Անգլերեն – լավ,Ռուսերեն – լավ)

Դիմելու ընթացակարգը
Եթե Ձեր գիտելիքները, մասնագիտական փորձը և որակավորումները համապատասխանում են վերը նշված հաստիքի պահանջներին և Դուք հետաքրքրված եք միանալու «Հայաստանի արտահանման ապահովագրական գործակալություն» ԱՓԲԸ թիմին, ապա դիմելու համար անհրաժեշտ է ուղարկել Ձեր ինքնակենսագրականը (CV)  info@eia.am  էլ. փոստի հասցեին՝ նամակի վերնագիր տողում (Subject) նշելով «Ներքին աուդիտի ղեկավար»։ 
Հարցազրույցին մասնակցելու համար կհրավիրվեն միայն նախնական ընտրությունն անցած թեկնածուները:

